
Natya Shastra Chapter 3

நாட்யஶாஸ்த்ரம் அத்⁴யாய: 3

॥ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்

அத² த்ரு’தீயோத்⁴யாய: ।
ஸர்வலக்ஷணஸம்பந்நே க்ரு’தே நாட்யக்³ரு’ஹே ஶுபே⁴ ।
கா³வோ வஸேயு:ஸப்தாஹம் ஸஹ ஜப்யபரைர்த்³விஜை:॥ 1॥
ததோऽதி⁴வாஸயேத்³வேஶ்ம ரங்க³பீட²ம் ததை²வ ச ।
மந்த்ரபூதேந தோயேந ப்ரோக்ஷிதாங்கோ³ நிஶாக³மே ॥ 2॥
யதா²ஸ்தா²நாந்தரக³தோ தீ³க்ஷித: ப்ரயத: ஶுசி: ।
த்ரிராத்ரோபோஷிதோ பூ⁴த்வா நாட்யாசார்யோऽஹதாம்ப³ர:॥ 3॥
நமஸ்க்ரு’த்ய மஹாதே³வம் ஸர்வலோகோத்³ப⁴வம் ப⁴வம் ।
ஜக³த்பிதாமஹம் சைவ விஷ்ணுமிந்த்³ரம் கு³ஹம் ததா²॥ 4॥
ஸரஸ்வதீம் ச லக்ஷ்மீம் ச ஸித்³தி⁴ம் மேதா⁴ம் த்⁴ரு’திம் ஸ்ம்ரு’திம் ।
ஸோமம் ஸூர்யம் ச மருதோ லோகபாலாம்ஸ்ததா²ஶ்விநௌ ॥ 5॥
மித்ரமக்³நிம் ஸுராந்வர்ணாந் ருத்³ராந்காலம் கலிம் ததா² ।
ம்ரு’த்யும் ச நியதிம் சைவ காலத³ண்ட³ம் ததை²வ ச ॥ 6॥
விஷ்ணுப்ரஹரணம் சைவ நாக³ராஜம் ச வாஸுகிம் ।
வஜ்ரம் வித்³யுத்ஸமுத்³ராம்ஶ்ச க³ந்த⁴ர்வாப்ஸரஸோ முநீந் ॥ 7॥
பூ⁴தாந் பிஶாசாந் யக்ஷாம்ஶ்ச கு³ஹ்யகாம்ஶ்ச மஹேஶ்வராந் ।
அஸுராந்நாட்யவிக்⁴நாம்ஶ்ச ததா²ऽந்யாந்தை³த்யராக்ஷஸாந் ॥ 8॥
ததா² நாட்யகுமாரீஶ்ச மஹாக்³ராமண்யமேவ ச ।
யக்ஷாம்ஶ்ச கு³ஹ்யகாம்ஶ்சைவ பூ⁴தஸங்கா⁴ஸ்ததை²வ ச ॥ 9॥
ஏதாம்ஶ்சாந்யாம்ஶ்ச தே³வர்ஷீந்ப்ரணம்ய ரசிதாஞ்ஜலி: ।
யதா²ஸ்தா²நாந்தரக³தாந்ஸமாவாஹ்ய ததோ வதே³த் ॥ 10॥

நாட்யஶாஸ்த்ரம் அத்⁴யாய: 3

ப⁴வத்³பி⁴ர்நோ நிஶாயாம் து கர்தவ்ய:ஸம்பரிக்³ரஹ: ।
ஸாஹாய்யம் சைவ தா³தவ்யமஸ்மிந்நாட்யே ஸஹாநுகை:³॥ 11॥
ஸம்பூஜ்ய ஸர்வாநேகத்ர குதபம் ஸம்ப்ரயுஜ்ய ச ।
ஜர்ஜராய ப்ரயுஞ்ஜீத பூஜாம் நாட்யப்ரஸித்³த⁴யே ॥ 12॥
த்வம் மஹேந்த்³ரப்ரஹரணம் ஸர்வதா³நவஸூத³நம் ।
நிர்மிதஸ்ஸர்வதே³வைஶ்ச ஸர்வவிக்⁴நநிப³ர்ஹண ॥ 13॥
ந்ரு’பஸ்ய விஜயம் ஶம்ஸ ரிபூணாம் ச பராஜயம் ।
கோ³ப்³ராஹ்மணஶிவம் சைவ நாட்யஸ்ய ச விவர்த⁴நம் ॥ 14॥
ஏவம் க்ரு’த்வா யதா²ந்யாயமுபாஸ்யம் நாட்யமண்ட³பே ।
நிஶாயாம் து ப்ரபா⁴தாயாம் பூஜநம் ப்ரக்ரமேதி³ஹ ॥ 15॥
ஆர்த்³ராயாம் வா மகா⁴யாம் வா யாம்யே பூர்வேஷு வா த்ரிஷு ।
ஆஶ்லேஷாமூலயோர்வாபி கர்தவ்யம் ரங்க³பூஜநம் ॥ 16॥
ஆசார்யேண து யுக்தேந ஶுசிநா தீ³க்ஷிதேந ச ।
ரங்க³ஸ்யோத்³யோதநம் கார்யம் தே³வதாநாம் ச பூஜநம் ॥ 17॥
தி³நாந்தே தா³ருணே கோ⁴ரே முஹூர்தே யமதை³வதே ।
ஆசம்ய து யதா²ந்யாயம் தே³வதா வை நிவேஶயத் ॥ 18॥
ரக்தா: ப்ரதிஸரா:ஸூத்ரம் ரக்தக³ந்தா⁴ஶ்ச பூஜிதா: ।
ரக்தா:ஸுமநஸஶ்சைவ யச்ச ரக்தம் ப²லம் ப⁴வேத் ॥ 19॥
யவைஸ்ஸித்³தா⁴ர்த²கைர்லாஜைரக்ஷதை: ஶாலிதண்டு³லை: ।
நாக³புஷ்பஸ்ய சூர்ணேந விதுஷாபி: ⁴ ப்ரியங்கு³பி:⁴ ॥ 20॥
ஏதைர்த்³ரவ்யைர்யுதம் குர்யாத்³தே³வதாநாம் நிவேஶநம் ।
ஆலிகே²ந்மண்ட³லம் பூர்வம் யதா²ஸ்தா²நம் யதா²விதி:⁴ ॥ 21॥
ஸமந்தஸ்தஶ்ச கர்தவ்யம் ஹஸ்தா ஷோட³ஶ மண்ட³லம் ।
த்³வாராணி சாத்ர குர்வீத விதா⁴நேந சதுர்தி³ஶம் ॥ 22॥
மத்⁴யே சைவாத்ர கர்தவ்யே த்³வே ரேகே² திர்யகூ³ர்த்⁴வகே³ ।
தயோ: கக்ஷ்யாவிபா⁴கே³ந தை³வதாநி நிவேஶயத் ॥ 23॥
பத்³மோபவிஷ்டம் ப்³ரஹ்மாணம் தஸ்ய மத்⁴யே நிவேஶயேத் ।

ஆதௌ³ நிவேஶ்யோ ப⁴க³வாந்ஸார்த⁴ம் பூ⁴தக³ணை: ஶிவ:॥ 24॥
நாராயணோ மஹேந்த்³ரஶ்ச ஸ்கந்த:³ஸூர்யோऽஶ்விநௌ ஶஶீ ।
ஸரஸ்வதீ ச லக்ஷ்மீஶ்ச ஶ்ரத்³தா⁴ மேதா⁴ ச பூர்வத:॥ 25॥
பூர்வத³க்ஷிணதோ வஹ்நிர்நிவேஶ்ய:ஸ்வாஹயா ஸஹ ।
விஶ்வேதே³வா:ஸக³ந்த⁴ர்வா ருத்³ரா:ஸர்பக³ணாஸ்ததா²॥ 26॥
த³க்ஷிணேந நிவேஶ்யஸ்து யமோ மித்ரஶ்ச ஸாநுக:³ ।
பித்ரூ’ந்பிஶாசாநுரகா³ந் கு³ஹ்யகாம்ஶ்ச நிவேஶயத் ॥ 27॥
நைர்ரு’த்யாம் ராக்ஷஸாம்ஶ்சைவ பூ⁴தாநி ச நிவேஶயத் ।
பஶ்சிமாயாம் ஸமுத்³ராம்ஶ்ச வருணம் யாத³ஸாம் பதிம் ॥ 28॥
வாயவ்யாயாம் தி³ஶி ததா²ஸப்த வாயூந்நிவேஶயேத் ।
தத்ரைவ விநிவேஶ்யஸ்து க³ருட:³ பக்ஷிபி: ⁴ ஸஹ ॥ 29॥
உத்தரஸ்யாம் தி³ஶி ததா² த⁴நத³ம் ஸம்நிவிஏஶயேத் ।
நாட்யஸ்ய மாத்ரூ’ஶ்ச ததா² யக்ஷாநத²ஸகு³ஹ்யகாந் ॥ 30॥
ததை²வோத்தரபூர்வாயாம் நந்த்³யாத்³யாம்ஶ்ச க³ணேஶ்வராந் ।
ப்³ரஹ்மர்ஷிபூ⁴தஸங்கா⁴ம்ஶ்ச யதா²பா⁴க³ம் நிவேஶயத் ॥ 31॥
ஸ்தம்பே⁴ ஸநத்குமாரம் து த³க்ஷிணே த³க்ஷமேவ ச ।
க்³ராமண்யமுத்தரே ஸ்தம்பே⁴ பூஜார்த²ம் ஸம்நிவிஶயேத் ॥ 32॥
அநேநைஅவ விதா⁴நேந யதா²ஸ்தா²நம் யதா²விதி⁴ ।
ஸுப்ரஸாதா³நி ஸர்வாணி தை³வதாநி நிவேஶயத் ॥ 33॥
ஸ்தா²நே ஸ்தா²நே யதா²ந்யாயம் விநிவேஶ்ய து தே³வதா: ।
தாஸாம் ப்ரகுர்வீத தத: பூஜநம் து யதா²ர்ஹத:॥ 34॥
தே³வதாப்⁴யஸ்து தா³தவ்யம் ஸிதமால்யாநுலேபநம் ।
க³ந்த⁴ர்வவஹ்நிஸூர்யோப்⁴யோ ரக்தமால்யாநுலேபநம் ॥ 35॥
க³ந்த⁴ம் மால்யம் ச தூ⁴பம் ச யதா²வத³நுபூர்வஶ: ।
த³த்வா தத: ப்ரகுர்வீத ப³லிம் பூஜாம் யதா²விதி: ⁴ ॥ 36॥
ப்³ரஹ்மாணம் மது³கர்பேண பாயஸேந ஸரஸ்வதீம் ।
ஶிவவிஷ்ணுமஹேந்த்³ராத்³யா:ஸம்பூஜ்யா மோத³கைரத²॥ 37॥

க்⁴ரு’தௌத³நேந ஹுதபு⁴க்ஸோமர்கௌ து கு³டௌ³த³நை: ।
விஶ்வேதே³வா:ஸக³ந்த⁴ர்வா முநயோ மது⁴பாயஸை:॥ 38॥
யமமித்ரௌ ச ஸம்பூஜ்யாவபூபைர்மோத³கைஸ்ததா² ।
பித்ரூ’ந்பிஶாசாநுரகா³ந் ஸர்பி:க்ஷீரேண தர்பயேத் ॥ 39॥
பக்வாநேந து மாம்ஸேந ஸுராஸீது²ப²லாஸவை: ।
அர்சயேத்³பூ⁴தஸங்கா⁴ம்ஶ்ச சணகை: பலலாப்லுதை:॥ 40॥
அநேநைவ விதா⁴நேந ஸம்பூஜ்யா மத்தவாரணீ ।
பக்வாமேந து மாம்ஸேந ஸம்பூஜ்யா ரக்ஷஸாம் க³ணா:॥ 41॥
ஸுராமாம்ஸப்ரதா³நேஅந தா³நவாந்ப்ரதிபூஜயேத் ।
ஶேஷாந்தே³வக³ணாம்ஸ்தஜ்ஜ்ஞ:ஸாபூபோத்காரிகௌத³நை:॥ 42॥
மத்ஸ்யைஶ்ச பிஷ்டப⁴க்ஷ்யைஶ்ச ஸாக³ராந்ஸரிதஸ்ததா² ।
ஸம்பூஜ்ய வருணம் சாபி தா³தவ்யம் க்⁴ரு’தபாயஸம் ॥ 43॥
நாநாபூ²லப²லஶ்சாபி முநீந்ஸம்ப்ரதிபூஜயேத் ।
வாயூம்ஶ்ச பக்ஷிணஶ்சைவ விசித்ரைர்ப⁴க்ஷ்யபோ⁴ஜநை:॥ 44॥
மாத்ரூ’ர்நாட்யஸ்ய ஸர்வாஸ்தா த⁴நத³ம் ச ஸஹாநுகை:³ ।
அபூபைர்லாஜிகாமிஶ்ரைர்ப⁴க்ஷ்யபோ⁴ஜ்யைஶ்ச பூஜயேத் ॥ 45॥
ஏவமேஷாம் ப³லி: கார்யோ நாநாபோ⁴ஜநஸம்ஶ்ரய: ।
புநர்மந்த்ரவிதா⁴நேந ப³லிகர்ம ச வக்ஷ்யதே ॥ 46॥
தே³வதே³வ மஹாபா⁴க³ஸர்வலோகபிதாமஹ ।
மந்த்ரபூதமிமம் ஸர்வம் ப்ரதிக்³ரு’ஹ்ணீஷ்வ மே ப³லிம் ॥ 47॥
தே³வதே³வ மஹாபா⁴க³ க³ணேஶ த்ரிபுராந்தக ।
ப்ரக்³ரு’ஹ்யதாம் ப³லிர்தே³வ மந்த்ரபூதோ மயோத்³யத:॥ 48॥
நாராயணாமிதக³தே பத்³மநாப⁴ ஸுரோத்தம ।
ப்ரக்³ரு’ஹ்யதாம் ப³லிர்தே³வ மந்த்ரபூதோ மயார்பித:॥ 49॥
புரந்த³ராமரபதே வஜ்ரபாணே ஶதக்ரதோ ।
ப்ரக்³ரு’ஹ்யதாம் ப³லிர்தே³வ விதி⁴மந்த்ரபுரஸ்க்ரு’த:॥ 50॥
தே³வஸேநாபதே ஸ்கந்த³ ப⁴க³வந் ஶங்கரப்ரிய ।
ப³லி: ப்ரீதேந மநஸா ஷண்முக² ப்ரதிக்³ரு’ஹ்யதாம் ॥ 51॥

(மஹாதே³வ மஹாயோகி³ந்தே³வதே³வ ஸுரோத்தம ।
ஸம்ப்ரக்³ரு’ஹ்ய ப³லிம் தே³வ ரக்ஷ விக்⁴நாத்ஸதோ³த்தி²தாத் ॥ )

தே³வி தே³வமஹாபா⁴கே³ஸரஸ்வதி ஹரிப்ரியே ।
ப்ரக்³ரு’ஹ்யதாம் ப³லிர்மாதர்மயா ப⁴க்த்யா ஸமர்பித:॥ 52॥
நாநாநிமித்தஸம்பூ⁴தா: பௌலஸ்த்யா:ஸர்வ ஏவ து
ராக்ஷஸேந்த்³ரா மஹாஸத்வா: ப்ரதிக்³ரு’ஹ்ணீத மே ப³லிம் ॥ 53॥
லக்ஷ்மீ:ஸித்³தி⁴ர்மதிர்மேதா⁴ ஸர்வலோகநமஸ்க்ரு’தா: ।
மந்த்ரபூதமிமம் தே³வ்ய: ப்ரதிக்³ரு’ஹ்ணந்து மே ப³லிம் ॥ 54॥
ஸர்வபூ⁴தாநுபா⁴வஜ்ஞ லோகஜீவந மாருத ।
ப்ரக்³ரு’ஹ்யதாம் ப³லிர்தே³வ மந்த்ரபூதோ மயோத்³யத:॥ 55॥
தே³வவக்த்ர ஸுரஶ்ரேஷ்ட²தூ⁴மகேதோ ஹுதாஶந ।
ப⁴க்த்யா ஸமுத்³யதோ தே³வ ப³லி:ஸம்ப்ரதி க்³ரு’ஹ்யதாம் ॥ 56॥
ஸர்வக்³ரஹாணாம் ப்ரவர தேஜோராஶே தி³வாகர ।
ப⁴க்த்யா மயோத்³யதோ தே³வ ப³லி:ஸம்ப்ரதி க்³ரு’ஹ்யதாம் ॥ 57॥
ஸர்வக்³ரஹபதே ஸோம த்³விஜராஜ ஜக³த்ப்ரிய ।
ப்ரக்³ரு’ஹ்யதாமேஷ ப³லிர்மந்த்ரபூதோ மயோத்³யத:॥ 58॥
மஹாக³ணேஶ்வரா:ஸர்வே நந்தீ³ஶ்வரபுரோக³மா: ।
ப்ரக்³ரு’தாம் ப³லிர்ப⁴க்த்யா மயா ஸம்ப்ரதி சோதி³த:॥ 59॥
நம: பித்ரு’ப்⁴ய:ஸர்வேப்⁴ய: ப்ரதிக்³ரு’ஹ்ணந்த்விமம் ப³லிம் ।
(பூ⁴தேப்⁴யஶ்ச நமோ நித்யம் யேஷாமேஷ ப³லி: ப்ரிய: ।)
காமபால நமோ நித்யம் யஸ்யாயம் தே விதி: ⁴ க்ரு’த:॥ 60॥
நாரத³ஸ்தும்ப³ருஶ்சைவ விஶ்வாவஸுபுரோக³மா: ।
பரிக்³ரு’ஹ்ணந்து மே ஸர்வே க³ந்த⁴ர்வா ப³லிமுத்³யதம் ॥ 61॥
யமோ மித்ரஶ்ச ப⁴க³வாநீஶ்வரௌ லோகபூஜிதௌ ।
இமம் மே ப்ரதிக்³ரு’ஹ்ணீதாம் ப³லி: மந்த்ரபுரஸ்க்ரு’தம் ॥ 62॥
ரஸாதலக³தேப்⁴யஶ்ச பந்நகே³ப்⁴யோ நமோ நம: ।
தி³ஶந்து ஸித்³தி⁴ம் நாட்யஸ்ய பூஜிதா: பாபநாஶநா:॥ 63॥

ஸர்வாம்ப⁴ஸாம் பதிர்தே³வோ வருணோ ஹம்ஸவாஹந: ।
பூஜித: ப்ரீதமாநஸ்து ஸஸமுத்³ரநதீ³நத:³॥ 64॥
வைநதேய மஹாஸத்வ ஸர்வபக்ஷிபதே விபோ⁴ ।
ப்ரக்³ரு’ஹ்யதாம் ப³லிர்தே³வ மந்த்ரபூதோ மயோத்³யத:॥ 65॥
த⁴நாத்⁴யக்ஷோ யக்ஷபதிர்லோகபாலோ த⁴நேஶ்வர: ।
ஸகு³ஹ்யகஸ்ஸயக்ஷஶ்ச ப்ரதிக்³ரு’ஹ்ணாது மே ப³லிம் ॥ 66॥
நமோऽஸ்து நாட்யமாத்ரு’ப்⁴யோ ப்³ராஹ்ம்யாத்³யாப்⁴யோ நமோநம: ।
ஸுமுகீ²பி: ⁴ ப்ரஸந்நாபி⁴ர்ப³லிரத்³ய ப்ரக்³ரு’ஹ்யதாம் ॥ 67॥
ருத்³ரப்ரஹரணம் ஸர்வம் ப்ரதிக்³ரு’ஹ்ணாது மே ப³லிம் ।
விஷ்ணுப்ரஹரணம் சைவ விஷ்ணுப⁴க்த்யா மயோத்³யதம் ॥ 68॥
ததா² க்ரு’தாந்த: காலஶ்ச ஸர்வப்ராணிவதே⁴ஶ்வரௌ ।
ம்ரு’த்யுஶ்ச நியதிஶ்சைவ ப்ரதிக்³ரு’ஹ்ணாது மே ப³லிம் ॥ 69॥
யாஶ்சாஸ்யாம் மத்தவாரண்யாம் ஸம்ஶ்ரிதா வஸ்துதே³வதா: ।
மந்த்ரபூதமிமம் ஸம்யக்ப்ரதிக்³ரு’ஹ்ணந்து மே ப³லிம் ॥ 70॥
அந்யே யே தே³வக³ந்த⁴ர்வா தி³ஶோ த³ஶ ஸமாஶ்ரிதா: ।
தி³வ்யாந்தரிக்ஷாபௌ⁴மாஶ்ச தேப்⁴யஶ்சாயம் ப³லி: க்ரு’த:॥ 71॥
கும்ப⁴ம் ஸலிலஸம்பூர்ணம் புஷ்பமாலாபுரஸ்க்ரு’தம் ।
ஸ்தா²பயேத்³ரங்க³மத்⁴யே து ஸுவர்ணம் சாத்ர தா³பயேத் ॥ 72॥
(ஆதோத்³யாநி து ஸர்வாணி க்ரு’த்வா வஸ்த்ரோத்தராணி து ।
க³ந்தை⁴ர்மால்யைஶ்ச தூ⁴பைஶ்ச ப⁴க்ஷ்யைர்போ⁴ஜ்யைஶ்ச பூஜயேத் ॥
பூஜயித்வா து ஸர்வாணி தை³வதாநி யதா²க்ரமம் ।
ஜர்ஜரஸ்த்வபி⁴ஸம்பூஜ்ய:ஸ்யாத்ததோ விக்⁴நஜர்ஜர:॥ 73॥
ஶ்வேதம் ஶிரஸி வஸ்த்ரம் ஸ்யாந்நீலம் ரௌத்³ரே ச பர்வணி ।
விஷ்ணுபர்வணி வை பீதம் ரக்தம் ஸ்கந்த³ஸ்ய பர்வணி ॥ 74॥
ம்ரு’ட³பர்வணி சித்ரம் து தே³யம் வஸ்த்ரம் ஹிதார்தி²நா ।
ஸத்³ரு’ஶம் ச ப்ரதா³தவ்யம் தூ⁴பமால்யாநுலேபநம் ॥ 75॥
ஆதோத்³யாநி து ஸர்வாணி வாஸோபி⁴ரவகு³ண்ட²யேத் ।
க³ந்தை⁴ர்மால்யைஶ்ச தூ⁴பைஶ்ச ப⁴க்ஷ்யபோ⁴ஜைஶ்ச பூஜயேத் ॥ 76॥

ஸர்வமேவம் விதி⁴ம் க்ரு’த்வா க³ந்த⁴மால்யாநுலேபநை: ।
விக்⁴நஜர்ஜரணார்த²ம் து ஜர்ஜரம் த்வபி⁴மந்த்ரயேத் ॥ 77॥
அத்ர விக்⁴நவிநாஶார்த²ம் பிதாமஹமுகை²ஸ்ஸுரை: ।
நிர்மிதஸ்த்வம் மஹாவீர்யோ வஜ்ரஸாரோ மஹாதநு:॥ 78॥
ஶிரஸ்தே ரக்ஷது ப்³ரஹ்மா ஸர்வைர்தே³வகு³ணைஅ: தஹ ।
த்³விதீயம் ச ஹர: பர்வ த்ரு’தீயம் ச ஜநார்த³ந:॥ 79॥
சதுர்த²ம் ச குமாரஸ்தே பஞ்சமம் பந்நகோ³த்தம: ।
நித்யம் ஸர்வேऽபி பாந்து த்வாம் ஸுரார்தே² ச ஶிவோ ப⁴வ ॥ 80॥
நக்ஷத்ரேऽபி⁴ஜிதி த்வம் ஹி ப்ரஸூதோऽஹிதஸூத³ந ।
ஜயம் சாப்⁴யுத³யம் சைவ பார்தி²வஸ்ய ஸமாவஹ ॥ 81॥
ஜர்ஜரம் பூஜயித்வைஅவம் ப³லிம் ஸர்வம் நிவித்³ய ச ।
அக்³நௌ ஹோமம் தத:குர்யாந்மந்த்ராஹுஇதிபுரஸ்க்ரு’தம் ॥ 82॥
ஹுதாஶ ஏவ தீ³ப்தாபி⁴ருல்காபி: ⁴ பரிமார்ஜநம் ।
ந்ரு’பதேர்நர்தகீநாம் ச குர்யாத்³தீ³ப்த்யபி⁴வர்த⁴நம் ॥ 83॥
அபி⁴த்³யோத்ய ஸஹாதோத்³யைர்ந்ரு’பதிம் நர்தகீஸ்ததா² ।
மந்த்ரபூதேந தோயேந புநரப்⁴யுக்ஷ்ய தாந்வதே³த் ॥ 84॥
மஹாகுலே ப்ரஸூதா:ஸ்த²கு³ணௌகை⁴ஶ்சாப்யலங்க்ரு’தா: ।
யத்³வோ ஜந்மகு³ணோபேதம் தத்³வோ ப⁴வது நித்யஶ:॥ 85॥
ஏவமுக்த்வா ததோ வாக்யம் ந்ரு’பதைர்பூ⁴தயே பு³த: ⁴ ।
நாட்யயோக³ப்ரஸித்³த்⁴யர்த²மாஶிஷஸ்ஸம்ப்ரயோஜயேத் ॥ 86॥
ஸரஸ்வதீ த்⁴ரு’திர்மேதா⁴ ஹ்ரீ:ஶ்ரீர்லக்ஷ்மீஸ்ஸ்ம்ரு’திர்மதி: ।
பாந்து வோ மாதர: ஸௌம்யாஸ்ஸித்³தி⁴தா³ஶ்ச ப⁴வந்து வ:॥ 87॥
ஹோமம் க்ரு’த்வா யதா²ந்யாயம் ஹவிர்மந்த்ரபுரஸ்க்ரு’தம் ।
பி⁴ந்த்³யாத்கும்ப⁴ம் ததஶ்சைவ நாட்யாசார்ய: ப்ரயத்நத:॥ 88॥
அபி⁴ந்நே து ப⁴வேத்கும்பே⁴ ஸ்வாமிந: ஶத்ருதோ ப⁴யம் ।
பி⁴ந்நே சைவ து விஜ்ஞேய:ஸ்வாமிந: ஶத்ருஸங்க்ஷய:॥ 89॥
பி⁴ந்நே கும்பே⁴ ததஶ்சைவ நாட்யசார்ய: ப்ரயத்நத: ।

ப்ரக்³ரு’ஹ்ய தீ³பிகாம் தீ³ப்தாம் ஸர்வம் ரங்க³ம் ப்ரதீ³பயேத் ॥ 90॥
க்ஷ்வேடி³தை:ஸ்போ²டிதைஶ்சைவ வல்கி³தைஶ்ச ப்ரதா⁴விதை: ।
ரங்க³மத்⁴யே து தாம் தீ³ப்தாம் ஸஶப்³தா³ம் ஸம்ப்ரயோஜயேத் ॥ 91॥
ஶங்க²து³ந்து³பி⁴நிர்கோ⁴ஷைர்ம்ரு’த³ங்க³பணவைஸ்ததா² ।
ஸர்வாதோத்³யை: ப்ரணதி³தை ரங்கே³ யுத்³தா⁴நி காரயேத் ॥ 92॥
தத்ர ச்சி²ந்நம் வ பி⁴ந்நம் ச தா³ரிதம் ச ஸஶோணிதம் ।
க்ஷதம் ப்ரதீ³ப்தமாயஸ்தம் நிமித்தம் ஸித்³தி⁴லக்ஷணம் ॥ 93॥
ஸம்யகி³ஷ்டஸ்து ரங்கோ³வை ஸ்வாமிந: ஶுப⁴மாவஹேத் ।
புரஸ்யாபா³லவ்ரு’த்³த⁴ஸ்ய ததா² ஜாநபத³ஸ்ய ச ॥ 94॥
து³ரிஷ்டஸ்து ததா² ரங்கோ³தை³வதைர்து³ரதி⁴ஷ்டி²த: ।
நாட்யவித்⁴வஸநம் குர்யாந்ந்ரு’பஸ்ய ச ததா²ऽஶுப⁴ம் ॥ 95॥
ய ஏவம் விதி⁴முத்ஸ்ரு’ஜ்ய யதே²ஷ்டம் ஸம்ப்ரயோஜயேத் ।
ப்ராப்நோத்யபசயம் ஶீக்⁴ரம் திர்யக்³யோநிம் ச க³ச்ச²தி ॥ 96॥
யஜ்ஞேந ஸம்மிதம் ஹ்யேதத்³ரங்க³தை³வதபூஜநம் ।
அபூஜயித்வா ரங்க³ம் து நைவ ப்ரேக்ஷாம் ப்ரயோஜயேத் ॥ 97॥
பூஜிதா: பூஜயந்த்யேதே மாநிதா மாநயந்தி ச ।
தஸ்மாத்ஸர்வப்ரயத்நேந கர்தவ்யம் ரங்க³பூஜநம் ॥ 98॥
ந ததா² ப்ரத³ஹத்யக்³நி: ப்ரப⁴ஞ்ஜநஸமீரித: ।
யதா²ஹ்யபப்ரயோக³ஸ்து ப்ரயுக்தோ த³ஹதி க்ஷணாத் ॥ 99॥
ஶாஸ்த்ரஜ்ஞேந விநீதேந ஶுசிநா தீ³க்ஷிதேந ச ।
நாட்யாசார்யேண ஶாந்தேந கர்தவ்யம் ரங்க³பூஜநம் ॥100॥
ஸ்தா²நப்⁴ரஷ்டம் து யோ த³த்³யாத்³ப³லிமுத்³விக்³நமாநஸ: ।
மந்த்ரஹீநோ யதா² ஹோதா ப்ராயஶ்சித்தீ ப⁴வேத்து ஸ:॥ 101॥
இத்யயம் யோ விதி⁴ர்த்³ரு’ஷ்டோ ரங்க³தை³வதபூஜநே ।
நவே நாட்யக்³ரு’ஹே கார்ய: ப்ரேக்ஷாயாம் ச ப்ரயோக்த்ரு’பி: ⁴ ॥ 102॥
இதி பா⁴ரதீயே நாட்யஶாஸ்த்ரே ரங்க³தை³வதபூஜநம் நாம த்ரு’தீயோऽத்⁴யாய:
ஸமாப்த: ।

